
ᓈᓴᐅᑎᓕᒃ 27 
 

ᑮᓇᐅᔭᑦ ᐊᑐᖅᑕᐅᓂᐊᕐᓂᖏᑕ ᐱᖁᔭᖅ, ᐄᐳᕈ 1 - ᔫᓂ 30, 2004 
(ᐊᖏᕈᑕᐅᔪᖅ ᑏᓰᒻᕕᕆ 05, 2003) 

 
 

ᐃᒪᐃᒻᒪᑦ ᓇᓗᓇᕈᓐᓃᕐᒪᑦ ᑐᓴᒐᒃᓴᓐᖑᖅᑎᑕᐅᔪᒥᒃ ᑲᒥᓯᓇᒥᑦ ᐊᒻᒪᓗ ᖃᔅᓯᐅᓂᐊᕋᓱᒋᔭᐅᔪᑦ 
ᓇᓚᐅᑦᑖᕈᑕᐅᔪᑦ ᑎᑎᕋᖅᑕᐅᓯᒪᔪᓂᒃ ᑐᓴᒐᒃᓴᒧᑦ ᐃᓚᒋᔭᐅᓯᒪᔪᓂᑦ, ᑖᒃᑯᐊ ᑮᓇᐅᔭᑦ 
ᖃᔅᓯᐅᓇᔭᕐᓂᖏᑦ ᐋᖅᑭᒃᑕᐅᓯᒪᔪᑦ ᓇᓗᓇᐃᖅᓯᒪᔾᔪᑎᒥᑦ ᑎᑎᕋᖅᑕᐅᓯᒪᔪᓂ ᑖᔅᓱᒧᖓ ᐱᖁᔭᕐᒧᑦ 
ᐊᑭᓕᐅᑎᒃᓴᐅᖁᔭᐅᕗᑦ ᑮᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᑮᓇᐅᔭᓕᕆᓐᓇᐅᑉ ᑕᕝᕙᓂ ᐄᐳᕈ 1 - ᔫᓂ 30, 2004-ᒧᑦ; 
 
ᑕᐃᒪᐃᒻᒪᑦ ᑲᒥᓯᓇᒋᔭᐅᔪᖅ ᓄᓇᕗᒻᒥᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐃᒪᓐᓇ: 
 
 
ᑐᑭᖏᑦ 
1. ᑐᑭᖏᑦ ᑕᕝᕙᓂ ᑎᑎᕋᖅᓯᒪᓂᐅᑉ ᐃᓚᖓᓂᑦ 1-ᒥᑦ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ ᐊᑐᕈᑕᐅᕗᖅ ᑖᔅᓱᒧᖓ ᐱᖁᔭᕐᒧᑦ. 
 
ᐊᑐᓕᖅᑎᑕᐅᓂᖓ 
2. ᑖᓐᓇ ᐱᖁᔭᖅ ᐊᑐᕈᑕᐅᕗᖅ ᑕᕝᕙᓂ ᐄᐳᕈ 1-ᒥᑦ ᒦ 31, 2003-ᒧᑦ, ᑮᓇᐅᔭᓕᕆᓐᓇᐅᑉ 
ᐊᕐᕌᒍᖓᓐᓂ ᐃᓱᓕᕝᕕᖃᕐᓂᐊᖅᑐᒥ ᒫᔨ 31, 2005-ᒧᑦ. 
 
ᑮᓇᐅᔭᑦ ᐊᑐᕈᑕᐅᓂᖏᑦ 
3. (1) ᑮᓇᐅᔭᓂᒃ ᐊᑐᖅᐸᓪᓕᐊᔪᓐᓇᖅᐳᑦ, ᒪᓕᒍᑎᖃᕐᓗᑎᒃ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ, ᐱᔾᔪᑕᐅᓂᐊᖅᑎᓪᓗᒍ ᐊᒻᒪᓗ ᖃᓄᑎᒋ ᖃᔅᓯᑐᕐᓂᖏᓐᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐋᖅᑭᒃᑕᐅᓯᒪᔪᓂᒃ ᑕᕝᕙᓂ ᐃᓚᖓᓂᑦ 1 ᑎᑎᕋᖅᓯᒪᔪᓂᒃ. 
 
ᐳᖅᑐᓂᖅᐹᒥᒃ ᐊᖏᓂᖓ 

(2) ᑲᑎᓪᓗᒋᑦ ᖃᔅᓯᐅᓇᔭᕐᓂᖏᑦ ᑕᒪᐃᓐᓂᒃ ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ 
ᐱᔪᓐᓇᖅᑎᑕᐅᓪᓗᑎᒃ ᑖᔅᓱᒨᓇ ᐱᖁᔭᑎᒍᑦ $190,640,000 ᐅᖓᑖᓅᕆᐊᖃᓐᖏᑦᑐᖅ.  
 
ᐃᓱᓕᓂᖓᑦ ᑮᓇᐅᔭᑦ ᐊᑐᖅᑕᐅᔪᓐᓇᖅᑐᖅ 
4. ᐱᔾᔪᑎᒋᓪᓗᒍ ᑎᑎᕋᖅᓯᒪᔫᑉ ᐊᕕᒃᓯᒪᓂᖏᑦ 36 ᐊᒻᒪᓗ 37 ᑕᕝᕙᓂ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ, ᑕᕝᕙᓂ ᐱᖁᔭᕐᒥᑦ ᑮᓇᐅᔭᓂᒃ ᐊᑐᕈᑎᖃᕈᓐᓇᖅᑎᑦᑎᕗᖅ 
ᐊᑐᕈᑕᐅᖁᔭᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐊᒻᒪᓗ ᖃᔅᓯᐅᓇᕐᓂᖏᓐᓂᒃ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ 
ᓇᓗᓇᐃᖅᓯᒪᔾᔪᑎᒥᑦ  ᐃᓱᓕᕝᕕᖃᖅᐳᑦ ᒫᑦᔨ 30, 2004. 
 
5. ᑮᓇᐅᔭᓕᕆᓂᕐᒧᑦ ᑎᑎᕋᖅᑕᐅᕙᓪᓕᐊᓂᖏᑦ 

ᑮᓇᐅᔭᖁᑎᒋᔭᐅᔪᑦ ᐊᑐᖅᑕᐅᔪᕕᓃᑦ ᒪᓕᒍᑕᐅᓪᓗᑎᒃ ᑖᔅᓱᒨᓇ ᐱᖁᔭᑎᒍᑦ ᓇᓗᓇᐃᖅᑕᐅᓯᒪᓂᐊᖅᐳᖅ 
ᑕᕝᕙᓂ ᒐᕙᒪᒃᑯᑦ ᑮᓇᐅᔭᖁᑎᒋᔭᖏᓐᓂᑦ ᒪᓕᒍᑎᖃᕐᓗᑎᒃ ᑎᑎᕋᖅᑕᐅᓯᒪᔪᑦ ᐊᕕᒃᓯᒪᓂᖏᓐᓂ 72 
ᐊᒻᒪᓗ 73 ᑕᕝᕙᓂ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ. 
 
ᐱᖁᔭᖅ ᐊᑐᕈᑕᐅᔪᓐᓃᕐᓂᖓ 
6. ᑮᓇᐅᔭᓂᒃ ᐊᑐᕈᑕᐅᓂᐊᖅᑐᓄᑦ (ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᑦ) ᐱᖁᔭᖅ, 2004-05 
ᐊᑐᓕᖅᐸᑦ, ᑮᓇᐅᔭᑦ ᐊᑐᖅᑕᐅᔪᑦ ᑕᒡᕙᖓᑦ ᐱᖁᔭᒥᑦ ᓇᓗᓇᐃᖅᑕᐅᓯᒪᓂᐊᖅᐳᑦ ᐊᑐᖅᑕᐅᓂᖏᓐᓂᒃ 
ᓴᓐᖏᓂᖃᖅᖢᑎᒃ ᑖᑉᓱᒥᖓ ᐱᖁᔭᕐᒥᒃ, ᐊᒻᒪᓗ ᑕᒪᓐᓇ ᐱᖁᔭᖅ ᐊᑐᕈᓐᓃᕐᕕᖃᕐᓂᐊᖅᐳᖅ.  

ᖃᖓ ᓴᖅᑭᓐᓇᔭᕐᓂᖏᑦ 

 
ᑮᓇᐅᔭᑦ ᖃᔅᓯᐅᓂᖏᑦ ᐊᑐᕈᑕᐅᓂᐊᖅᑐᑦ ᑮᓇᐅᔭᓕᕆᓐᓇᐅᑉ  

ᑕᕝᕙᓂ ᐄᐳᕈ 1 - ᔫᓂ 30, 2004-ᒧᑦ; 
 
ᐃᓚᖓ 1 
 
ᓂᕈᐊᕈᑦ 1: ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᑦ 
 
ᑭᓱᓄᑦ 
ᓈᓴᐅᑖ 

ᐱᔾᔪᑎᖏᑦ ᖃᑦᓯᐅᓂᖏᑦ 

1. ᒪᓕᒐᓕᐅᕐᕕᒃ $4,028,000 
2. ᐊᐅᓚᑦᑎᔨᓕᕆᔩᑦ ᒐᕙᒪᐅᖃᑎᓕᕆᔩᓪᓗ 2,394,000 
3. ᑮᓇᐅᔭᓕᕆᔨᒃᑯᑦ 10,749,000 
4. ᐃᖃᓇᐃᔭᖅᑎᓕᕆᔨᒃᑯᑦ 4,500,000 
5. ᒪᓕᒐᓕᕆᔨᒃᑯᑦ 11,838,000 
6. ᓴᓇᔪᓕᕆᔨᒃᑯᑦ ᐊᒻᒪᓗ ᐱᔨᑦᑎᕋᖅᑎᓕᕆᔨᒃᑯᑦ 14,406,000 
7. ᓄᓇᓕᖕᓂ ᒐᕙᒪᓕᕆᓂᖅ ᐊᒻᒪᓗ ᐃᖏᕐᕋᔾᔪᑎᓕᕆᔨᒃᑯᑦ 20,946,000 
8. ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᕐᓂᒃ ᒪᒃᑯᒃᑐᓂᓪᓗ 2,238,000 
9. ᐃᓕᓐᓂᐊᖅᑐᓕᕆᔨᒃᑯᑦ 45,797,000 
10. ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 45,427,000 
11. ᐃᑯᐱᒃᕕᓕᕆᔨᒃᑯᑦ 8,514,000 
12. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 19,758,000 
   
 ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑏᑦ ᑮᓇᐅᔭᖏᑕ ᐊᑐᖅᑕᐅᓂᐊᕐᓂᖏᑦ: $190,640,000 
 
 

 
ᑲᑎᓪᓗᒋᑦ ᐊᑐᕈᑕᐅᓂᐊᖅᑐᑦ: 

 
$190,640,000 

 


